
RAPORTI I 

AKTIVITETIT
05 DHJETOR 2011
DITA NDERKOMETARE E VULLNETARIZMIT
Organizuar nga 
Albanian Life Quality Union  & Beyond Barriers
Data 5 Dhjetor shënon Ditën Ndërkombëtare të Vullnetarizmit të shpallur nga Kombet e Bashkuara në vitin 1985, ditë e cila festohet në mënyra të ndryshme në mbarë botën. Gjithashtu, Komisioni Europian e ka cilësuar vitin 2011 si Vitin Europian të Vullnetarizmit me qëllimin për të krijuar një mjedis të përshtatshëm për vullnetarizmin në BE, për të fuqizuar  organizatat që punojnë në këtë fushë dhe për të përmirësuar cilësinë e punës vullnetare, për të festuar dhe vlerësuar punën e vullnetarëve, si dhe për të rritur ndërgjegjësimin mbi vlerën dhe rëndësinë e vullnetarzmit.

Në Ditën Ndërkombëtare të Vullnetarizmit – 5 Dhjetor 2011, ALQU dhe Pertej Barrierave hapën Ekspozitën dhe Panairin e organizatave me titull « NE JEMI VULLNETARË ». Ekspozita u hap në ora 10:00 në sallën e madhe të Muzeut Historik Kombëtar të Tiranës, dhe u bë eventi kryesor i kësaj dite, për të pasuar me aktivitete të tjerë të organizuara nga MTKRS, UNV, Këshilli Rinor Shqiptar, etj.
Në hapjen e ekpozitës ishin të pranishëm personalitete të larta të vendit si: Ambasadori i Delegacionit të Bashkimit Europian Z. Ettore Sequi, Nen Kryetari i Bashkisë së Tiranës Z.Edmond Panariti si dhe zv.Ministri i Integrimit Z. Edmond Hoxha. Gjithashtu përfaqesuesja e rrjetit Rinor të Evropës Juglindore (SEEYN) me bazë në Sarajevë, ishte e pranishme për të mbështetur organizatat. 

I pranishëm në çeljen e ekspozitës, ambasadori i BE-së në vendin tonë, Ettore Sequi, tha se kjo ditë duhet të na shërbejë si një mesazh, për të bërë më shumë për njerëzit në nevojë. 

“Jam i lumtur që fokusi kryesor i vullnetarëve është asistenca ndaj personave me aftësi të kufizuar. Të gjithë duhet të kemi të drejtën për mundësi të barabarta. Europa është këtu për t’iu ndihmuar. Ajo që duhet të bëni është të keni një shpirt luftarak për të vazhduar këtë punë të mirë me solidaritet”,- deklaroi ambasadori Sequi. 


Nëpërmjet ditës ndërkombëtare të vullnetarizmit ALQU, shprehu me anë të ekspozitës të organizuar se  i shërben programit të vet, që ka në thelb  frymëzimin e  ndjenjave të qytetarisë aktive, solidaritetit  dhe tolerancës.

Në ekspozitën e organizuar në kuadër të Ditës Ndërkombëtare të Vullnetarizmit,  ALQU  pati mundësinë të paraqesë disa prej punëve të realizuara në projekte të ndyshme në të gjithë Shqipërinë. Kjo ekspozitë dëshmoj se  për ALQU  viti kalendarik 2011 ka qënë një vit i suksesshëm në kuadër të punës vullnetare në komunitet.
Albanian Life Quality Union, në këtë ekspozite u përfaqesua me disa prej punëve të saj të realizuara në vitin 2011, siç mund të përmendim disa nga  aktivitetet dhe projektet e realizuara si ai i datës 18 Maj, ku u organizua  Marshimi Ndërgjegjësues për Ditën Kombëtare të Jetimëve në bashkëpunim me Shoqatën Kombëtare të Jetimëve Shqiptar. 
Në  Janar - Korrik 2011 - ALQU implementoj projektin për “Vrojtimin dhe monitorimin e zgjedhjeve lokale 2011 Shqipëri” .

Një grup pune vullnetarësh prej 1200 vëzhguesish u shpërndanë nëpër Shqipëri duke u berë pjesë e proçesit zgjedhor, me qellim dhënien e kontributit vullnetar në rritjen e standarteve të proçesit zgjedhor lokal. Me  qëllim arritjen e objektivave të këtij projekti u bënë trajnime me grupe të specializuara të vëzhguesve pjesëmarrës në proçes.

Vëzhgimi i këtij procesi u bë në të gjitha etapat e tij dhe u raportua si online ditën e zgjedhjeve, ashtu edhe periodikisht nëpërmjet raporteve të hartuara pas analizimit të të dhënave të grumbulluara nga përfaqësuesit e ALQU-së. 
U prezantua puna e dates 1-7 Tetor 2011: – Java Ndërkombëtare e të moshuarve ku  ALQU organizoj aktivitetin “Ju jeni të shtrenjtë për ne”,  në bashkëpunim me “JTI” 

Gjithashtu në ekspozitë një vend të veçantë zuri edhe aktiviteti i datës 1 Dhjetor  2011, ku ALQU, ndërmorri organizimin e “Ditës Ndërkombëtare kundër HIV/AIDS. Albanian Life Quality Union, për të dytin vit rradhasi organizoj koncert bamirësie në bashkëpunim me UNFPA-në & donatorë Medical Center IKEDA, Universiteti Kristal, SiCRED, ABCOM dhe  Hippocrates Ordine Society, me qëllim rritjen e sensibilizimit të publikut në lidhje me target grupin e prekur.Gjatë koncertit performuan këngëtarët më në zë të Shqipërisë dhe aktorë të shquar të  humorit shqiptar. 

FALEMINDERIT !

